
					ఈ పుట అచ్చుదిద్దబడ్డది
48 ప్రబంధరత్నావళి



కుబ్జావలేపంబుఁ గుబ్జావరూపంబు ధరియింప విరియింప వెరవు గలిగి,

గోపాలచయమును గోపాలభయమును బాలింపఁ దూరింపఁ జాలి వారి,

గీ. వారి కెదిరిన రిపువీరవరుల నమర

మానినీ హారనాయకమణులఁ జేయఁ

బటుపరాక్రమకేళి సంపదలఁ బొలిచెఁ

దరమె వర్ణింపఁ గృష్ణాభిధానవిధులు? (ఆం) 218



చ. అసమవసంత నీల జలజాకృతిఁ గైకొని యొప్పె నెంతయు

న్విసృమర హోమధూమములు నిర్భర లీలమెయిన్ హవిశ్శమీ

కిసలయ లాజసౌరభ వికీర్ణసమస్తదిశాముఖంబులై

కుసుమశరాసనాత్మజునకున్ రజనీచర రాజపుత్రికిన్. (ఆం) 219



క. ఆంగిరస భార్గవులును

జెంగట మంత్రంబు సెప్పశ్రీపతి మనుమం

డంగన గళమునఁ గట్టెను

మంగళసూత్రంబు సర్వమంగళ యెదురన్. (ఆం) 220



క. ఆసాయ మాప్రభాతము

వాసరయామినులు హృదయవర్థితరాగ

వ్యాసంగంబునఁ దరుణియు

రాసుతుఁడు భజించి రెల్ల రతిసౌఖ్యంబుల్. (ఆం) 221



గీ. ఇగముచే నంబరంబెల్ల నిమురుకొనఁగ

నుష్ణకరుఁడును గరము లొయ్యొయ్యఁ జాఁచి

తాను ననలాశఁ జరియింపఁ బూలె ననిన

నెంత యనవచ్చు నింక హేమంతమహిమ?[1] (ఆం) 222



సీ. ఇరులు దర్పము మానఁ దిరముగా మంత్రించి జగముపై నడరిన జడ నడంచి,

జలజాతగృహములతలుపు లొయ్యనఁ బుచ్చి మెలపుమైఁ దేఁటుల మేలుకొలిపి,

సొంపున మెఱుఁగారు చుక్కలఁ బోఁజాగి పేర్చుకైరవముల బింక మడఁచి,

రజనికిఁ బతియైన రాజుమై కందించి చక్రవాకముల కుత్సవము నొసఁగి

గీ. దెసల కెసకంపుఁదెలువులు దీటుకొలిపి

సకలజంతుప్రమోదసంజనకలీల



	↑ పోతరాజు భైరవుని శ్రీరంగమాహాత్మ్యము లోనిది.

		 ఈ పేజీలో చివరి మార్పు 25 జూన్ 2020న 05:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

